1. Dandin: Kavyadarsa, Paricchedas 1 & 2 (6th-7th century)

वस्तु किंचिदुपन्यस्य न्यसनात्तत्सधर्मणः  
 साम्यप्रतीतिरस्तीति प्रतिवस्तूपमा यथा   । । २.४६  । ।
 नैकोऽपि त्वादृशोऽद्यापि जायमानेषु राजसु  
 ननु द्वितीयो नास्त्येव पारिजातस्य पादपः   । । २.४७  । ।
2. Bhamaha: Kavyalamkara (7th century)

समानवस्तुन्यासेन प्रतिवस्तूपमोच्यते   ।
यथेवानभिधानेऽपि गुणसाम्यप्रतीतितः   । । २.३४  । ।
साधुसाधारणत्वादिर्गुणोऽत्र व्यतिरिच्यते   ।
स साम्यमापादयति विरोधेऽपि तयोर्यथा   । । २.३५  । ।
कियन्तः सन्ति गुणिनः साधुसाधारणश्रियः   ।
स्वादुपाकफलानम्राः कियन्तो वाध्वशाखिनः   । । २.३६  । ।
यदुक्तं त्रिप्रकारत्वं तस्याः कैश्चिन्महात्मभिः   ।
निन्दाप्रशंसाचिख्यासा- भेदादत्राभिधीयते   । । २.३७  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

#<पुनरुक्तवदाभासं छेकानुप्रास एव च  ।
अनुप्रासस्त्रिधा लाटानुप्रासो रूपकं चतुः  । । काव्यालङ्कारसंग्रह १.१  । ।>#

#<उपमा दीपकं चैव प्रतिवस्तूपमा तथा  ।
इत्येत एवालङ्कारा वाचां कैश्चिदुदाहृताः  । । काव्यालङ्कारसंग्रह १.२  । ।>#

अत्रालङ्कारा अष्टावुद्दिष्टाः  ।
तत्रादौ चत्वारः शब्दालङ्कारा निरूपिताः  ।
रूपकादीनां तु चतुर्णामत्र अर्थालङ्कारता  ।
अत्रानुप्रासे रूपके यथाक्रमं त्रिधेति चतुरिति वचनं विप्रतिपत्तिनिरासार्थं  ।
भामहो हि ग्राम्योपनागरकावृत्तभेदेन द्विप्रकारमेवानुप्रासं व्याख्यातवान् ।
तथा रूपकस्य ये चत्वारो भेदा वक्ष्यन्ते तन्मध्यादाद्यमेव भेदद्वितयं प्रादर्शयत् ।
अतः स्वाभिमतभेदोपदर्शनद्वारेण एवंविधविप्रतिपत्तिनिरासार्थमुद्देशावस्थायामेवानुप्रासस्त्रिधेति रूपकं चतुरिति चोक्तं  ।
रूपकं चतुरित्यत्र
रूपकत्वेन सह एकस्मिन्नर्थे वर्तमाना सत्ता रूपकेदेष्वावर्तमाना प्रतीयते  ।
अतः प्रतीयमाना यासौ रूपकत्वैकार्थसमवेता सत्तात्मिका भवनक्रिया तदभ्यावृत्तावयं "द्वित्रिचतुर्भ्यः सुच्"(पा. अ. ५.४.१८) इति सुच्प्रत्ययः  ।
रूपकं चतुर्षु भेदेषु चतुरो वारान्भेदात्मना भवतीत्यर्थः  
-----
प्रतिवस्तूपमा---
#<उपमानसंनिधाने साम्यवाच्युच्यते बुधैर्यत्र  ।
उपमेयस्य च कविभिः सा प्रतिवस्तूपमा गदिता  । । काव्यालङ्कारसंग्रह १.२२  । ।>#

यत्रोपमानोपमेययोः संनिधाने साम्यवाचिनः पदस्यासकृदुपादानं क्रियते सा परतिवस्तूपमा  ।
ननु यदि साम्यवाचिनः पदस्य तत्रासकृदुपादानं क्रियते ततोऽनेकवाक्यत्वमापतति  ।
न चानेकस्मिन्वाक्ये इवादीनि प्रयुज्यन्ते, एकवाक्यनिष्ठतया तेषामभिधासामर्थ्यावसितत्वात् ।
अतश्चेवादीनामप्रयोगे कथं तत्रोपमानोपमेयभावावसाय इत्यासङ्क्याह----
#<प्राकरणिकेतरत्वस्थित्यैकश्चोपमेयतां लभते  ।
उपमानत्वं चापर इत्युपमावाचिशून्यत्वं  । । काव्यालङ्कारसंग्रह १.२३  । ।>#

नानावाक्यत्वादिवादीनामप्रयोगेऽपि प्राकरणिकत्वाप्राकरणिकत्वपर्यालोचनया अर्थसामर्थ्यादत्रोपमानोपमेयभावोऽवसीयत इत्यर्थः  ।
तदाहुः----
इवादेरप्रतीतापि शब्दसंस्कारतः क्वचित् ।
उपमा लक्ष्यतेऽन्यत्र केवलार्थनिबन्धना  । ।
इति
इह प्रकारत्रयेण उपमायाः प्रतिपत्तिः  ।
क्वचिदवादिशब्दसामर्थ्यादुपमा वाच्यभूता प्रतीयते, यथा चन्द्र इव मुखमस्या इत्यादौ  ।
क्वचित्तु तत्तद्विशिष्टसंस्कारसहायाच्छब्दात्स्वार्थाभिधानमुखेन लक्ष्यमाणायास्तस्याः प्रतिपत्तिः, यथा शस्त्रीश्यामेति  ।
अत्र हि
समासनिबन्धनैकपद्यादिसंस्कारसहिताभ्यां शस्त्रीश्यामाशब्दाभ्यां
स्वार्थाभिधानव्यवधानेन लक्ष्यमाणोपमा गम्यते  ।
क्वचित्तूपमानोपमेयनिबन्धनशब्दसंस्काराभावेऽपि केवलादेवार्थसामर्थ्यात्तस्याः प्रतिपत्तिः, यथा रूपकदीपकप्रतिवस्तूपमादिष्वित्यर्थः  ।
अतश्चास्यां प्रतिवस्तूपमायां केवलेनैवार्थसामर्थ्येनोपमानोपमेयत्वमवगम्यते इत्यदोषः  ।
तस्या उदाहरणम्----
विरलास्तादृशो लोके शीलसौन्दर्यसंपदः  ।
निशाः कियत्यो वर्षेऽपि याखिन्दिः पूर्णमण्डलः  । । काव्यालङ्कारसंग्रह १.*३१  । ।
विरलाः स्वल्पाः  ।
तादृशः पार्वतीवर्त्तिन्यो याः शीलसौन्दर्यसंपदः तत्सदृस्यः  ।
शीलं सुस्वभावता  ।
सौन्दर्यं लावण्यं  ।
अत्र संवत्सरमध्यवर्तिन्योऽखण्डशशिबिम्बा रात्रयो द्वादश उपमानं  ।
शीलसौन्दर्ययोः संभाराः सकललोकोत्कृष्टाः कतिपयजनजुष उपमेयाः  ।
साधारणश्च धर्मो विरलत्वं  ।
तच्चोपमानसंनिधाने कियत्य इत्युपात्तं  ।
उपमेयसंनिधाने तु विरला इति  ।
इवाद्यनुपादानेऽपि च प्राकरणिकत्वाप्राकरणिकत्वपर्यालोचनयात्रोपमानोपमेयभावावसायः  ।
तेनेयं वस्तुनि वस्तुनि साधारणोपनिबन्धात्प्रतिवस्तूपमा  । ।
--------------
5. Anandavardhana: Dhvanyaloka (820-890)

-
6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

अत्रेव ससन्देहध्वनिः---यतश्चन्द्रवर्तिनस्तस्य नामापि न गृहीतं  ।
अपि तु गौराङ्गीस्तनाभोगस्थानीये चन्द्रमसि कालागुरुपत्र्रभङ्गविच्छित्त्यास्पदत्वेन यः सारतामुत्कृष्टतामाचरतीति तन्न जानीमः किमेतद्वस्त्विति ससन्देहोऽपि ध्वन्यते  ।
पूर्वमनङ्गीकृतप्रणयामनुतप्तां विरहोत्कण्ठितां वल्लभागमनप्रतीक्षापरत्वेन कृतप्रसाधनादिविधितया वासकसज्जीभूतां पूर्णचन्द्रोदयावसरे दूतीमुखानीतः प्रियतमस्त्वदीयकुचकलशन्यस्तकालागुरुपत्र्रभङ्गरचना मन्मथोद्दीपनकारिणीति चाटुकं कुर्वाणश्चन्द्रवर्तिनी चेयं कुवलयदलश्यामलकान्तिरेवमेव करोतीति प्रतिवस्तूपमाध्वनिरपि  ।
सुधाधामनीति चन्द्रपर्यायतयोपात्तमपि पदं सन्तापं विनिनीषुरित्यत्र हेतुतामपि बालप्रिया एष इति  ।
य इत्यस्य प्रतिनिर्देशः स इत्यर्थः  ।
विच्छेदः प्रियतमविरह एवानलोऽग्रिः, तेन दीपितानि यानि उत्कानामुत्कण्ठितानां वनितानां चेतांसि तदधिवासेन उद्भवो यस्य तं  ।
सन्तापं विनिनीषुः विनेतुं शमयितुमिच्छुरिति हेतुगर्भं  ।
विततैरिति  ।
प्रसारितैरित्यर्थः  ।
अङ्गैरुपलक्षितः स्मरः भवतीत्यन्वयः  ।
ध्वनिं दर्शयति--अत्रेत्यादिना  ।
अपह्नव इति  ।
नायमङ्कः, किन्तु तथाविधो मन्मथ इत्यपह्नव इत्यर्थः  ।
यत इत्याद्याचरतीत्यन्तं व्याख्यातृवचनं  ।
तस्येति  ।
लक्ष्मण इत्यर्थः  ।
न गृहीतमिति  ।
विशेषतो न निर्दिष्टमित्यर्थः  ।
अपि त्वित्यादि  ।
गृहीतमित्यनुषज्यते  ।
अपि तु इति गृहीतमिति सम्बन्धः  ।
एवं निर्दिष्टमित्यर्थः  ।
गौराङ्गीत्यादि  ।
आभोगविशिष्टगौराङ्गीस्तनतुल्येत्यर्थः  ।
रचनावासेत्यस्य विवरणम्---विच्छित्त्यास्पदत्वेनेति  ।
आचरतीति  ।
आवहतीत्यर्थः  ।
फलितार्थकथनमेतत् ।
सारः उत्कृष्ट इवाचरति सारो भवति इति वा विग्रहः  ।
तदिति  ।
तथा निर्देशादित्यर्थः  ।
न जानीम इत्यादि सन्देहाकारकथनं  ।
इतीति  ।
उक्तानध्यवसायात्मकवक्तृनायकगतसंशयप्रतीतेरित्यर्थः  ।
ससन्देहः ससन्देहालङ्कारः  ।
अपीति समुच्चये  ।
पूर्वमितियादि  ।
प्रणयः प्रियातमस्य प्रार्थना  ।
अनुतप्तामिति  ।
पश्चात्तापवतीमित्यर्थः  ।
भूतामिति  ।
नायिकामिति शेषः  ।
चाटुकं कुर्वाण इत्यनेनास्य सम्बन्धः  ।
त्वदीयेत्यादि  ।
चाटुवचनं  ।
एवमेव करोतीति  ।
मन्मथोद्दीपनकारिणीत्यर्थः  ।
इतिप्रतिवस्तूपमाध्वनिरिति  ।
त्वदीयकुचकलशन्यस्तकालागरुपत्रभङ्गरचनामन्मथोद्दीपनकारिणो चन्द्रवर्तिनीयं कुवलयदलश्यामला कान्तिश्चैवमेव करोतीति वक्तृनायकचाटुवाक्यार्थस्य प्रतीत्या प्रतिवस्तूपमाया ध्वनिरित्यर्थः  ।
हेतुतामिति  ।
सुधाधामत्वरूपयोगार्थस्येति शेषः  ।
शोभाभिः सह उद्दीपयति इति च पाठः  ।
लोचनं व्यनक्तीति हेत्वलङ्कारध्वनिरपि  ।
त्वदीयकुचशोभा मृगाङ्कशोभा च सह मदनमुद्दीपयत इति सहोक्तिध्वनिरपि  ।
ऽत्वत्कुचसदृशश्चन्द्रश्चन्द्रश्चन्द्रसमस्त्वकुवाभोगःऽ इत्यर्थप्रतितेरुपमेयोपमाध्वनिरपि  ।
एवमन्येऽप्यत्र भेदाः शक्योत्प्रेक्षाः  ।
महाकविवाचोऽस्याः कामधेनुत्वात् ।
यतः--- हेलापि कस्यचिदचिन्त्यफलप्रसूत्यै कस्यापि नालमणवेऽपि फलाय यत्नः  ।
दिग्दन्तिर्ॐअचलनं धरणीं धुनोति खात्सम्पतन्नपि लतां चलयेन्न भृङ्गः  । ।
एषां तु भेदानां संसृष्टित्व सङ्करत्वं च यथायोगं चिन्त्यं  ।
अतिशयोक्तिध्वनिर्यथा ममैव--- केलीकन्दलितस्य विभ्रममधोर्धुर्यं वपुस्ते दृशौ भङ्गीभङ्गरकामकार्भुकमिदं भ्रूनर्मकर्मक्रमः  ।
आपातेऽपि विकारकारणमहो वक्त्राम्बुजन्मासवः सत्यं सुन्दरि वेधसस्त्रिजगतीसारस्त्वमेकाकृतिः  । ।
अत्र हि मधु मासमदनासवानां त्रैलोक्ये सुभगतान्योन्यं परिपोषकत्वेन  ।
ते तु बालप्रिया हेलेति  ।
हेला लीला  ।
यत्नः बुद्धिपूर्वको व्यापारः  ।
वाक्यद्वये भवतीति शेषः  ।
उक्तं सामान्यं विशेषेण समर्थयति---दिग्दन्तीत्यादि  ।
दिग्दन्तिनोऽङ्गचलनमिति च पाठः  ।
एषां त्वित्यादि  ।
अपह्नवेन सहेतरेषां संसृष्टिः, ससन्देहप्रतिवस्तूपमोपमेयोपमानामेकवाक्यानुप्रवेशसङ्कर इत्यादिकं चिन्त्यमित्यर्थः  ।
केलीति  ।
8. Kuntaka: Vakroktijivita, with auto-commentary (950-1050)

महीभृतः पुत्रवतोऽपि दृष्टि- स्तस्मिन्नपत्ये न जगाम तृप्तिं  ।
अनन्तपुष्पस्य मधोर्हि चूते द्विरेफमाला सविशेषसङ्गा   । । टीका ३.१३८  । ।
अत्र यस्मात्तथाविधानन्तसामग्रीकस्य मधोरपि तत्समानोप (नीतचूते प्रतीतिरुप) लप्स्यते इति न्याय्यमेतयोः सुव्यक्तमेव साम्यमुपगमयति, तथाचासंख्यकुसुमत्वादिधर्मसौकुमार्यातिरेकात्साम्यसंपत्त्यादिर्विवक्षितेत्याद्युपमालक्षणतात्पर्य (म) विकल्पमेवात्र समर्प्यते   ।
न चार्थान्तरन्यासभ्रान्तिरत्रोद्भावनीया, तस्य वाक्यार्थतात्पर्य (साम्य) लक्षणसामान्यमात्रविषयत्वाथ् ।
तस्मादनेन न्यायेन समानवस्तुन्यासोपनिबन्धना प्रतिवस्तूपमापि न पृथग्वक्तव्यतामर्हति, पूर्वोदाहरणेनैव समानयोगक्षेमत्वाथ् ।
तथा च लक्षणोदाहरणे तस्याः समानवस्तुन्यासेन प्रतिवस्तूपमा यथा--- 
कियन्तः सन्ति गुणिनः साधुसाधारणश्रियः   ।
स्वदुपाकफलानम्राः कियन्तो वाध्वशाखिनः   । । टीका ३.१३९  । ।
अत्र समानविलसितानामुभयेषामपि कविविक्षित (ता) विरलत्वलक्षणसाम्यव्यतिरेकि (न) किञ्चिदन्यन्मनोहारि जीवितमतिरिच्यमानमुपलभ्यते   ।
तदेवं प्रतिवस्तूपमायाः प्रतीयमानोपमायामन्तर्भावोपपत्तौ सत्यामिदानीमुपमेयोपमादेरुपमायामन्तर्भावो विचार्यते   ।
9. Mammata: Kavyaprakasa (11th century)

#<... प्रतिवस्तूपमा तु सा   । । मम्मट काव्यप्रकाशकारिका १०१  । ।>#

#<सामान्यस्य द्विरेकस्य यत्र वाक्यद्वये स्थितिः   ।>#

साधारणो धर्मः उपमेयवाक्ये उपमानवाक्ये च कथितपदस्य दुष्टतयाभिहितत्वात्शब्दभेदेन यतुपादीयते सा वस्तूनो वाक्यार्थस्योपमानत्वात्प्रतिवस्तूपमा  । यथा
     {देवीभावं गमिता परिवारपदं कथं भजत्वेषा  ।
     न खलु परिभोगयोग्यं दैवतरूपाङ्कितं रत्नं  । ।४५३ । ।}

                    %<(वामन काव्यालङ्कारसूत्रवृत्ति ४,२.४)>%

     {यदि दहत्यनलोऽत्र किमद्भुतं यदि च गौरवमद्रिषु किं ततः  ।
     लवणमम्बु सदैव महोदधेः प्रकृतिरेव सतामविषादिता  । ।४५४[=२७२] । ।}

                    %<(âनन्दवर्धनऽस्ढेविशतक)>%

इत्यादिका मालाप्रतिवस्तूपमा द्रष्टव्या  । एवमन्यत्राप्यनुसर्तव्यं  । ।
#<दृष्टान्तः पुनरेतेषां सर्वेषां प्रतिबिम्बनं  । । मम्मट काव्यप्रकाशकारिका १०२  । ।>#

एतेषां साधारणधर्मादीनां दृष्टोऽन्तो निश्चयो यत्र स दृष्टान्तः  ।
     {त्वयि दृष्ट एव तस्या निर्वाति मनो मनोभवज्वलितं  ।
     आलोके हि हिमांशोर्विकसति कुसुमं कुमुद्वत्याः  । ।४५५ । ।}

                    %<(श्रीवत्सलाञ्छनाचार्य काव्यपरीक्षा २५१)>%

एष साधर्म्येण  । वैधर्म्येण तु
     {तवाहवे साहसकर्मशर्मणः करं कृपाणान्तिकमानिनीषतः  ।
     भटः परेषां विशरारुतामगुः दधत्यवाते स्थिरतां हि पांसवः  । ।४५६ । ।}

                    %<(गोविन्दठक्कुर काव्यप्रदीप)>%

 । ।१००-१०२ । ।
10. Mammata: Kavyaprakasa [Karikavali]

------------------- प्रतिवस्तूपमा तु सा   । । १०१  । ।
सामान्यस्य द्विरेकस्य यत्र वाक्यद्वये स्थितिः   ।
दृष्टान्तः पुनरेतेषां सर्वेषां प्रतिबिम्बनं  । । १०२  ।
11. Vamanacarya Ramabhatta Jhalakikar’s Balabodhini commentary

#<प्रतिवस्तूपमा तु सा  । ।१०१ । ।>#

#<सामान्यस्य द्विरेकस्य यत्र वाक्यद्वये स्थितिः  ।>#

साधारणो धर्मः, उपमेयवाक्ये, उपमानवाक्ये च कथितपदस्य दुष्टतयाभिहितत्वात्शब्दभेदेन यतुपादीयते सा वस्तुनो वाक्यार्थस्योपमानत्वात्प्रतिवस्तूपमा  ।
यथा देवीभावं गमिता परिवारपदं कथं भजत्वेषा  ।
न खलु परिभोगयोग्यं दैवतरूपाङ्कितं रत्नं  । । ४५३  । ।
यदि दहत्यनलोऽत्र किमद्भुतं यदि च गौरवमद्रिषु किं ततः  ।
लवणमम्बु सदैव महोदधेः प्रकृतिरेव सतामविषादिता  । । ४५४  । ।
इत्यादिका मालाप्रतिवस्तूपमा द्रष्टव्या  ।
एवमन्यत्राप्यनुसर्तव्यं  । ।
(सू- १५५)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)
17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

सूत्र २६:
वाक्यार्थगतत्वेन सामान्यस्य वाक्यद्वये पृथङ्निर्देशे प्रतिवस्तूपमा  । । २६  । ।
पदार्थारब्धो वाक्यार्थ इति पदार्थगतालङ्कारानन्तरं वाक्यार्थगतालङ्कारप्रस्तावः  ।
तत्र सामान्यधर्मस्येवाद्युपादाने सकृन्निर्देशे उपमा  ।
वस्तुप्रतिवस्तुभावेनासकृन्निर्देशेऽपि सैव  ।
इवाद्यनुपादाने सकृन्निर्देशे उपमा  ।
वस्तुप्रतिवस्तुभावेनासकृन्निर्देशे तु शुद्धसामान्यरूपत्वं बिम्बप्रतिबिम्बभावो वा  ।
आद्यः प्रकारः प्रतिवस्तूपमा  ।
वस्तु-शब्दस्य वाक्यार्थवाचित्वे प्रतिवावाक्यार्थमुपमा साम्यमित्यन्वर्थाश्रयणात् ।
केवलं काव्यसमयात्पर्यायान्तरेण पृथङ्निर्देशः  ।
द्वितीयप्रकाराश्रयेण दृष्टान्तो वक्ष्यते  ।
तदेवमौपम्याश्रयेणैव प्रतिवस्तूपमा  ।
यथा -
चकोर्य एव चतुराश्चन्द्रिकाचामकर्मणि  ।
आवन्त्य एव निपुणाः सुदृशो रतनर्मणिऽ  । ।
अत्र चतुरत्वं साधारणे धर्मं उपमानवाक्ये, उपमेयवाक्ये तु निपुणपदेन निर्दिष्टः  ।
न केवसमियं साधर्म्येण यावद्वैधर्म्येणापि  ।
यथात्रैवोत्तरस्थानेऽविनावन्तीर्न निपुणाः सुदृशो रतनर्मणिऽ इति पाठे  ।
19. Jayaratha’s Vimarsini ((1150-1200 AD)

सूत्र २६ः
#<

वाक्यार्थगतत्वेन सामान्यस्य वाक्यद्वये पृथङ्निर्देशे प्रतिवस्तूपमा  । । २६  । ।
पदार्थारब्धो वाक्यार्थ इति पदार्थगतालङ्कारानन्तरं वाक्यार्थगतालङ्कारप्रस्तावः  ।
तत्र सामान्यधर्मस्येवाद्युपादाने सकृन्निर्देशे उपमा  ।
वस्तुप्रतिवस्तुभावेनासकृन्निर्देशेऽपि सैव  ।
इवाद्यनुपादाने सकृन्निर्देशे उपमा  ।
वस्तुप्रतिवस्तुभावेनासकृन्निर्देशे तु शुद्धसामान्यरूपत्वं बिम्बप्रतिबिम्बभावो वा  ।
आद्यः प्रकारः प्रतिवस्तूपमा  ।
वस्तु-शब्दस्य वाक्यार्थवाचित्वे प्रतिवावाक्यार्थमुपमा साम्यमित्यन्वर्थाश्रयणात् ।
केवलं काव्यसमयात्पर्यायान्तरेण पृथङ्निर्देशः  ।
द्वितीयप्रकाराश्रयेण दृष्टान्तो वक्ष्यते  ।
तदेवमौपम्याश्रयेणैव प्रतिवस्तूपमा  ।
यथा -
ऽचकोर्य एव चतुराश्चन्द्रिकाचामकर्मणि  ।
आवन्त्य एव निपुणाः सुदृशो रतनर्मणिऽ  । ।
अत्र चतुरत्वं साधारणे धर्मं उपमानवाक्ये, उपमेयवाक्ये तु निपुणपदेन निर्दिष्टः  ।
न केवसमियं साधर्म्येण यावद्वैधर्म्येणापि  ।
यथात्रैवोत्तरस्थानेऽविनावन्तीर्न निपुणाः सुदृशो रतनर्मणिऽ इति पाठे  ।>#

--------------------

२६ः
वाक्यार्थेत्यादि  ।
एतदेव व्याख्यातुमलङ्कारान्तरैः सहास्या विभागं दर्शयति-तत्रेत्यादिना  ।
ऽतया स पूतश्च विभूषितश्चऽ इत्यत्रोपमायां सकृन्निर्देशः  ।
ऽपाण्ड्योऽयमंसार्पितलम्बहारःऽ इत्यादावपि चासकृन्निर्देशः  ।
तदेवभिवाद्युपादाने साधारणधर्मस्य यथासंभवं स्वरूपं निरूप्येवाद्यनुपादानेऽपि निरूपयति-इवादीत्यादिना  ।
यद्यपि दीपकतुल्ययोगितयोः सामान्यस्यासकृन्निर्देशोऽपि संभवति, तथापि सकृन्निर्देशं विना तयोरनुत्थानात्तदेवेह प्राधान्येनोक्तं  ।
असकृन्निर्देशश्च द्विधा भवतीत्याह-असकृदित्यादि  ।
आद्यः प्रकार इति शुद्धसामान्यरूपत्वं  ।
यदि चात्र सामान्यस्यैकरूपत्वमेवास्ति तर्त्कि पर्यायान्तरेण पृथङ्निर्देशः क्रियत इत्याशङ्क्याह-केवलमित्यादि  ।
यदुक्तम्-ऽनैकं पदं द्विः प्रयोज्यं प्रायेणऽ इति  ।
बिम्बप्रतिबिम्बभावो द्वितीयः प्रकारः  ।
एवमेतदुपसंहरन्प्रकृतमेव सिद्धान्तयति-तदेवमित्यादिना  ।
औपम्याश्रयेणेति  ।
एतदभिदधता ग्रन्थकृता प्रतिवस्तूपमाया दृष्टान्ताभेदो दर्शितः  ।
यतोऽस्याः प्रकृतार्थस्य विशेषाभिधित्सया सादृश्यार्थमप्रकृतमर्थान्तरमुपादीयते,अत एव चात्र प्रकृताप्रकृतयोरुपमानोपमेयभावः  ।
दृष्टन्ते पुररेतादृशो वृत्तान्तोऽन्यत्रापि स्थित इति प्रकृतस्यार्थस्याविस्पष्टा प्रतीतिर्भा भूदिति प्रतीतिविशदीकरणार्थमर्थान्तरमुपादीयते  ।
अत एवात्रार्थान्तरोपादानं प्रकृतस्य न क्वाप्युपयुक्तमपि तु प्रतिपत्तः प्रकृतार्थप्रतीतेरविस्पष्टतानिरासात् ।
केचिच्च दृष्टान्ते द्वयोः समर्थ्यसमर्थकभावेनानयोर्भावेनानर्भेदमाहुः  ।
तदसत् ।
यतः स्वरूपयोर्वशेषयोः समर्थ्यसमर्थकभावो न भवति  ।
वस्त्वन्तरेण वस्त्वन्तरसिद्ध्यनुपपत्तेः  ।
स हि सामान्यविशेषयोरेव भवति  ।
सामान्यस्य नियमेन विशेषनिष्टत्वाद्विशेषस्य च नियमेन सामान्याश्रयत्वात् ।
यदि चात्र समर्थ्यसमर्थकभावः स्यादर्थान्तरन्यासादस्य पृथगलङ्कारता न स्यात् ।
समर्थ्यसमर्थकभावात्मनः सामान्यस्योभयत्राप्यनुगमात् ।
अन्ये पुनरुभयत्राप्यार्थमौपम्यमाश्रित्य सामान्यस्य शुद्धसामान्यरूपत्वबिम्बप्रतिबिम्बभावाभ्यां व्यवस्थितेरनयोर्भेदमाहुः  ।
तदप्यसत् ।
एतावतैवौपम्याख्यस्य सामान्यलक्षणस्यानुगतत्वादुपमाभेदवदनयोः पृथगलङ्कारत्वानुपपत्तेः  ।
तदेवं वाक्यनैरपूक्ष्येऽपि वक्तृप्रतिपत्त्रोरेव विशेषादयोर्भेदः सिद्धः  ।
वैधर्म्येणापीति  ।
भवतीति शेषः  ।
20. Vidyacakravartin’s Samjivani

मुखमेव रम्यं चन्द्र एव हृद्य इति प्रतिवस्तूपमा  ।
-------

अथ वाक्यार्थगतत्वेन प्रतिवस्तूपमां सूत्रयति-
#<वाक्यार्थगतत्वेन सामान्यस्य वाक्यद्वये पृथङ्निर्देश प्रतिवस्तूपमा  । २५  । ।>#

सङ्गतिमाह-पदार्थारब्वेति  ।
इह नानालङ्कार शङ्कामपनेतुं विषयं विभजति-तत्र सामान्यधर्मस्येत्यादि  ।
इत्ता(इवा?)दिकमुपादाय सामान्यधर्मस्य सकृन्निर्देश उपमायामेवोदाहृतंऽप्रभामहत्याशिखयेव दीपऽ इति  ।
इवादिकमुपादायवस्तुप्रतिवस्तुभावेनासकृन्निर्देशेऽपि सैवऽयान्त्या मुहुर्वलितकन्धरमाननं तदावृत्त वृन्तशतपत्रनिभऽमिति  ।
इवादिकमनुपादाय यथा सकृन्निर्देशस्तदा प्रस्तुताप्रस्तुतानां समस्तत्वे दीपकं, तथैव व्यस्तत्वे तुल्ययोगिता  ।
तदुभयमपि समनन्तरमेव दर्शितं  ।
असकृन्निर्देशेतु द्वयी गतिः-शुद्धसामान्यरूपत्वं, बिम्बप्रतिबिम्बो वा  ।
शुद्धसामान्यत्वं नाम सम्बन्धिभेदमात्राद्धर्मस्य पृथङ्निर्देशः  ।
तथा इवाद्यनुपादाने प्रतिवस्तूपमा  ।
प्रतिवस्तूपमांनिर्वक्ति-वस्तुशब्दस्येत्यादि  ।
वस्तुशब्द इह वाक्यार्थपरः  ।
उपमा तु साम्यं  ।
प्रतिवाक्यार्थं भवतीत्यन्वर्थाश्रयणा  ।
ननु यदि धर्मस्यासकृन्निर्देशरूपं शुद्धसामान्यरूपत्वं तदा किं पर्यायान्तरेणेत्यत आह-केवलं काव्येत्यादि  ।
उद्देशप्रतिनिर्देशभावाभावे यदा तस्यैव पुनरुपादानं, तदा पर्यायान्तराभावे अनवीकृतदोषः स्यात् ।
अतः पर्यायान्तरेण पृथङ्निर्देशेः इति काव्यसमयः  ।
सोऽयं प्रतिवस्तूपमाविषयः  ।
अथ धर्म्यपेक्षो बिम्बप्रतिबिम्बभावो यदा, तदा दृष्टान्तो वक्ष्यत इत्याह-द्वितीयप्रकारेत्यादि  ।
सादृश्याधिकारमनुस्मारयतितदेवमौपम्येत्यादि  ।
चकोर्य इति  ।
आवन्त्यः अवन्तीप्रभवाः  ।
धर्मस्य शुद्धसामान्यरूपतां पर्यायान्तरत्वं च दर्शयति-अत्र चतुरत्वमित्यादि  ।
विच्छित्त्यन्तरायाह-न केवलमित्यादि  ।
लाघवाय प्रागुदाहरणमेव वैधर्म्येण दर्शयति-विनावन्तीरिति  ।
असकृद्धर्मनिर्देशादिवादेरनुपग्रहात् ।
प्रतिवस्तूपमाज्ञेयाप्रतिवाक्यार्थसाम्यतः  । ।
21. Jayadeva [alias Piyusavarsa]: Candraloka (1200 AD)

वाक्ययोरर्थसामान्ये प्रतिवस्तूपमा मता   ।
तापेन भ्राजते सूरः शूरश्चापेन राजते   । । ५.५४  । ।
22. Visvanatha kaviraja: Sahityadarpana ) (1384 AD)

#<प्रतिवस्तूपमा सा स्याद्वाक्ययोर्गम्यसाम्ययोः  । । साहित्यदर्पण १०.४९  । ।>#

#<एकोऽपि धर्मः सामान्यो यत्र निर्दिश्यते पृथक् ।>#

यथा--
"धन्यासि वैदभि ! गुणैरुदारैर्यया समाकृष्यत नैषधोऽपि  ।
इतः स्तुतिः का खलु चन्द्रिकाया यदब्धिमप्युत्तरलीकरोति"  । ।
अत्र समाकर्षणमुत्तरलीकरणं च क्रियैकैव पौनरुक्त्यनिरासाय भिन्नवाचकतया निदिष्ट  ।
इयञ्च मालयापि दृश्यते यथा--
"विमल एव रविर्विशदः शशी प्रकृतिशोभन एव हि दर्ण्णः  ।
शिवगिरिः शिवहाससहोदरः सहजसुन्दर एव हि सज्जनः"  । ।
अत्र विमलविशदादिरर्थत एव  ।
वैधर्म्येण यथा--
"चकोर्य एव चतुराश्चन्द्रिकापानकर्मणि  ।
विनावन्तीर्न निपुणाः सुदृशो रतनर्मणि"  । ।
23. Mahesvarabhatta’s Vijnapriya and 24. Anantadasa’s Locana (1400)

तत्र एकरूपे यथा उदाहृतम्-"मधुरः सुधावदधरः--" इत्यादि  ।
विम्वप्रतिविम्बत्वे यथा--
"भल्लापवजितैस्तेषां शिरोभिः श्मश्रुलैर्महीं  ।
तस्तार सरघाव्याप्तैः स क्षौद्रपटलैरिव"  । ।
     ************* टीका *************
     #<विज्ञप्रियः>#

     (वि, ण) भल्लेति---स रघुस्तेषां पारसीकानां यवनानां भल्लरूपास्त्रविशेषेणापवर्जितैस्त्यजितैः शिरोभिः मही तस्तार व्यापारयामास  ।
     कीदृशैः श्मश्रुलैः (अस्त्येर्थे लच्) क्षौद्रपटलैः मधुरससमूहैरिव सरघा मधुमक्षिका  ।
     दृष्टान्तवदिति-- दृष्टान्तः---सादृश्यं तच्चात्र श्यामरूपं  ।
     तद्वत्तद्विशिष्टं नन्मूलमिति यावत् ।
     तादृशं प्रतिबिम्बनं मनसा अभेदारोपः इत्यर्थः  ।
     क्षौद्रपटलमुखयोः सादृश्यम्---श्यामसरघाभिन्नश्मश्रुमत्त्वादिति बोदनात् ।
     #<लोचना>#

     (लो, आ) सरघा मधुमक्षिका  ।
     क्षौदं मधु  ।
     अत्र श्मश्रुलत्वसरघाव्याप्तत्वयोः धर्मयोर्भेदेऽपि स्वगतपिङ्गलत्वादिधर्मसाजात्येन सादृश्यादेकरूपतया समानता शिरः क्षौद्रपटलयोर्धर्मिणोः साम्यबीजं  ।
     एवं च गुणासाधारण्यं धर्मिणोर्विरुद्धधर्मयोगेऽपि सुसङ्गतं  ।
     दृष्टान्तप्रतिवस्तूपमे सोदाहरणे लक्षयिष्यते  ।
     ********** टीका संपूर्ण **********
-------------------------------------

अत्र "श्मश्रुलैः" इत्यस्य "सरघाव्याप्तैः" इति दृष्टान्तवत्प्रतिबिम्बनं  ।
शब्दमात्रेण भिन्नत्वे यथा--
"स्मेरं विधाय नयनं विकसितमिव नीलमुत्पलं मयि सा  ।
कथयामास कृशाङ्गी मनोगतं निखिलमाकूतम्"  । ।
अत्रैके एव स्मेरत्वविकसितत्वे प्रतिवस्तूपमावच्छब्देन निर्दिष्टे  ।
----------------------------------------------
#<प्रतिवस्तूपमा सा स्याद्वाक्ययोर्गम्यसाम्ययोः  । । साहित्यदर्पण १०.४९  । ।>#

#<एकोऽपि धर्मः सामान्यो यत्र निर्दिश्यते पृथक् ।>#

     ************* टीका *************
     #<विज्ञप्रियः>#

     (वि, ख) प्रतिवस्तूपमालङ्कारमाह---प्रतिवस्त्विति  ।
     अत्र गम्यसाम्ययोरुक्तिवशादुपमेयोपमानयोरिति लभ्यते  ।
     तेन वाक्यद्वये ये उपमेयोपमाने, तयोरेकोऽपि सामान्यो धर्मः पृथक्शब्दभेदेन यत्रालङ्कारे निर्दिश्यते सा प्रतिवस्तूपमेत्यर्थः  ।
     गम्यसाम्ययोरिति बोध्यमाम्ययोरित्यर्थः  ।
     बोध्यता च क्वचिच्छब्दद्वयेन शक्तिलक्षणाभ्यां क्वचिच्चोपमेयगतस्य शब्दशक्त्या ध्रमान्तरे तद्वैधर्म्येण व्यञ्जनया  ।
     तच्चोदाहरणे दर्शयिष्यति  ।
     #<लोचना>#

     (लो, é) व्सुतवाक्यार्थः  ।
     एवं च प्रतिनिर्दिष्टेन वाक्यार्थेन वाक्यार्थस्य उपमासादृश्यं यस्यामित्यनेन वाक्यार्थस्योपमासादृश्यं यस्यामित्यन्वर्था प्रतीवस्तूपमा  ।
     सामान्यः साधारणः  ।
     पृथक्पर्य्यायादिना निर्दिश्यते प्रतिपाद्यते पौनरुक्त्यनिरासाय इत्यर्थः  ।
     एकैकोपचाराश्रयेण नैकार्थपर्य्यवसानात् ।
     ********** टीका संपूर्ण **********
यथा--
"धन्यासि वैदभि ! गुणैरुदारैर्यया समाकृष्यत नैषधोऽपि  ।
इतः स्तुतिः का खलु चन्द्रिकाया यदब्धिमप्युत्तरलीकरोति"  । ।
अत्र समाकर्षणमुत्तरलीकरणं च क्रियैकैव पौनरुक्त्यनिरासाय भिन्नवाचकतया निर्दिष्टा  ।
     ************* टीका *************
     #<विज्ञप्रियः>#

     (वि, ग) धन्यासीति  ।
     प्रसिद्धजितेन्द्रियत्वेन धीरो नैषधौऽपीत्यर्थः  ।
     अत्र प्रतिवस्तूपमामाह---अत्रेति  ।
     अत्र दमयन्ती उपमेया चन्द्रिका उपमानं तयोर्धोराकर्षणमेको धर्मः  ।
     आकृष्यत इति  ।
     शब्दशक्त्या उत्तरलीकरोति इत्यत्र उत्तरलताजनकाकर्षणविशिष्टीक्रियते इत्यर्थः  ।
     उत्तरलीकरणं चेति  ।
     उत्तरलीकरणजनिका चेत्यर्थः  ।
     एकैवेति  ।
     आकर्षणरूपकैवेत्यर्थः  ।
     भिन्नवाचकतयेति भिन्नप्रातिपदिकतयेत्यर्थः  ।
     ********** टीका संपूर्ण **********
इयञ्च मालयापि दृश्यते यथा--
"विमल एव रविर्विशदः शशी प्रकृतिशोभन एव हि दर्णः  ।
शिवगिरिः शिवहाससहोदरः सहजसुन्दर एव हि सज्जनः"  । ।
     ************* टीका *************
     #<विज्ञप्रियः>#

     (वि, घ) विमल एवेति  ।
     शिवगिरिः कैलासः  ।
     शिवहासः शिवस्य अट्टहासः हासन्तरापेक्षया विलक्षणः  ।
     अत्र सज्जन एव वाक्ये उपमेयः  ।
     वाक्यान्तरेषु उपमानानि  ।
     निर्मलत्वं एको धर्मः शब्दभेदेन प्रतिपादितः  ।
     #<लोचना>#

     (लो, ë) विमल एवेत्यादौ चतुर्थपादः प्रकृतः  ।
     ********** टीका संपूर्ण **********
अत्र विमलविशदादिरर्थत एव  ।
वैधर्म्येण यथा--
"चकोर्य एव चतुराश्चन्द्रिकापानकर्मणि  ।
विनावन्तीर्न निपुणाः सुदृशो रतनर्मणि"  । ।
     ************* टीका *************
     #<विज्ञप्रियः>#

     (वि, ङ) वैधर्म्येण यथेति---उपमेये निर्दिष्टधर्मविपरीताद्धर्म्यन्तरे निर्दिष्टाद्धर्माद्व्यञ्जनया लभ्येनोपमाननिष्ठसाधर्म्येण इत्यर्थः  ।
     चकोर्य एवेति  ।
     आवन्त्योऽवन्तीदेशीयाः स्त्रीर्विना, रतिकर्मणि नान्याः सुदृशो निपुणा इत्यर्थः  ।
     अत्र स्वकर्मचातुर्यस्य उपमेयासु चकोरीषु निर्दिष्टस्य विपरीतो धर्मः अवन्तीयस्त्रीभिन्नस्त्रीषु निर्दिष्टो रत्यनैपुण्यरूपः ततो व्यञ्जनया उपमानेषु अवन्तीस्त्रीषु स्वकर्मचातुर्य्यं साधर्म्यं प्रतीयते  ।
     ********** टीका संपूर्ण **********
25. Visvesvara Kavicandra: Camatkaracandrika (1400)
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

#<उपमेयस्योक्तौ समानवस्तुन्यासः प्रतिवस्तु  । । ४,३.२  । ।>#

उपमेयस्यार्थऽद्वाक्यार्थस्योक्तौ सत्यामिति  । अत्र द्वौ वाक्यार्थौ  । एको वाक्यार्थोपमायामिति भेदः  । तद्यथा ----
     %<देवीभावं गमिता परिवारपदं कथं भजत्येषा  ।
     न खलु परिभोगयोग्यं दैवतरूपाङ्कितं रत्नं  । ।>%

 । ।२ । ।
30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

१७ प्रतिवस्तुपमालङ्कारः
वाक्ययोरेकसमान्ये प्रतिवस्तूपमा मता।
तापेन भ्राजते सूरः शूरश्चापेन राजते॥५१॥
यत्रोपमानोपमेयपरवाक्ययोरेकः समनो धर्मः पृथङ्निर्दिश्यते सा प्रतिवस्तूपमा। प्रतिवस्तु प्रतिवाक्यार्थमुपमासमानधर्मोऽस्यामिति व्युत्पत्तेः। यथाऽत्रैव भ्राजते राजत इत्येक एव धर्म उपमानोपमेयवाक्ययोः पृथग्भिन्नपदाभ्यां निर्दिष्टः।
यथा वा -
स्थिरा शैली गुणवतां खलबुद्ध्या न बाध्यते। 
रत्नदीपस्य हि शिखा वात्ययापि न नाश्यते॥
यथा वा - 
तवामृतस्यन्दिनि पादपङ्कजे निवेशितात्मा कथमन्यदिच्छति।
स्थितेऽरविन्दे मकरन्दनिर्भरे मधुवतो नेक्षुरसं समीक्षते॥
अत्र यद्यपि उपमेयवाक्ये अनिच्छा उपमानवाक्ये अवीक्षेति धर्मभेदः प्रतिभाति तथापि बीक्षणमात्रस्यावजनीयस्य प्रतिषेधानर्हत्वादिच्छापूर्वकवीक्षाप्रतिषेधोऽयमनिच्छापर्यवसित एवेति धर्मैक्यमनुसंधेयम्‌। अर्थावृत्तिदीपकं प्रस्तुतानामप्रस्तुतानां वा प्रतिवस्तूपमा तु प्रस्तुताप्रस्तुतानामिति विशेषः। अयं चापरो विशेषः - आवृत्तिदीपकं वैधर्म्येण न संभवति प्रतिवस्तूपमा तु वैधर्म्येणापि दृश्यते। यथा -
विद्वानेव हि जानाति विद्वज्जनपरिश्रमम्‌।
न हि वन्ध्या विजानाति गुर्वीं प्रसववेदनाम्‌॥
यदि सन्ति गुणाः पुंसां विकसन्त्येव ते स्वयम्‌।
न हि कस्तूरिकामोदः शपथेन विभाव्यते॥५१॥
33. Kavi Karnapura: Alankarakaustubha (around 1550)

34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

